
Shri Bhuvaneshvari Bhakaradi Sahasranamastotram

ಶ್ರೀಭುವನೇಶ್ವರೀಭಕಾರಾದಿಸಹಸ್ರನಾಮಸ್ತೋತ್ರಂ

ಶ್ರೀ ಭುವನೇಶ್ವರೀ ಭಕಾರಾದಿ ಸಹಸ್ರನಾಮ ಸ್ತೋತ್ರಂ -ಮಹಾತಂತ್ರಾರ್ಣವಂ
ಓಂ ಅಸ್ಯ ಶ್ರೀಭುವನೇಶ್ವರೀಸಹಸ್ರನಾಮಮಂತ್ರಸ್ಯ ಸದಾಶಿವ ಋಷಿಃ .
ಅನುಷ್ಟುಪ್ ಛಂದಃ . ಶ್ರೀ ಭುವನೇಶ್ವರೀದೇವತಾ .

ಲಜ್ಜಾ (ಹ್ರೀಂ)ಬೀಜಂ . ಕಮಲಾ (ಶ್ರೀಂ) ಶಕ್ತಿಃ .ವಾಗ್ಭವಂ (ಐಂ) ಕೀಲಕಂ .

ಶ್ರೀ ಭುವನೇಶ್ವರೀ ಪ್ರಸಾದಸಿದ್ಧ್ಯರ್ಥೇ ಸರ್ವಾರ್ಥಸಾಧನೇ
ಸಹಸ್ರನಾಮಜಪೇ ವಿನಿಯೋಗಃ ..
ಧ್ಯಾನಂ -

ಬಾಲರವಿದ್ಯುತಿಮಿಂದುಕಿರೀಟಾಂ ತುಂಗಕುಚಾಂ ನಯನತ್ರಯಯುಕ್ತಾಂ .

ಸ್ಮೇರಮುಖೀಂ ವರದಾಂಕುಶಪಾಶಾಭೀತಿಕರಾಂ ಪ್ರಭಜೇ ಭುವನೇಶೀಂ ..

ಅಥ ಶ್ರೀಭುವನೇಶ್ವರೀಭಕಾರಾದಿಸಹಸ್ರನಾಮಸ್ತೋತ್ರಂ .

ಓಂ ಭುವನೇಶೀ ಭುವಾರಾಘ್ಯಾ ಭವಾನೀ ಭಯನಾಶಿನೀ .
ಭವರೂಪಾ ಭವಾನಂದಾ ಭವಸಾಗರತಾರಿಣೀ .. 1..
ಭವೋದ್ಭವಾ ಭವರತಾ ಭವಭಾರನಿವಾರಿಣೀ .
ಭವ್ಯಾನಾ ಭವ್ಯನಯನಾ ಭವ್ಯರೂಪಾ ಭವೌಷಧಿಃ .. 2..
ಭವ್ಯಾಂಗನಾ ಭವ್ಯಕೇಶೀ ಭವಪಾಶವಿಮೋಚಿನೀ .
ಭವ್ಯಾಸನಾ ಭವ್ಯವಸ್ತ್ರಾ ಭವ್ಯಾಭರಣಭೂಷಿತಾ .. 3..

ಭಗರೂಪಾ ಭಗಾನಂದಾ ಭಗೇಶೀ ಭಗಮಾಲಿನೀ .
ಭಗವಿದ್ಯಾ ಭಗವತೀ ಭಗಕ್ಲಿನ್ನಾ ಭಗಾವಹಾ .. 4..

ಭಗಾಂಕುರಾ ಭಗಕ್ರೀಡಾ ಭಗಾದ್ಯಾ ಭಗಮಂಗಲಾ .

ಭಗಲೀಲಾ ಭಗಪ್ರೀತಾ ಭಗಸಂಪದ್ಭಗೇಶ್ವರೀ .. 5..
ಭಗಾಲಯಾ ಭಗೋತ್ಸಾಹಾ ಭಗಸ್ಥಾ ಭಗಪೋಷಿಣೀ .
ಭಗೋತ್ಸವಾ ಭಗವಿದ್ಯಾ ಭಗಮಾತಾ ಭಗಸ್ಥಿತಾ .. 6..

ಭಗಶಕ್ತಿರ್ಬ್ಭಗನಿಧಿಬ್ಭಗಪೂಜಾ ಭಗೇಷಣಾ .

ಭಗಸ್ವಾಪಾ ಭಗಾಧೀಶಾ ಭಗಾರ್ಚ್ಯಾ ಭಗಸುಂದರೀ .. 7..
ಭಗರೇಖಾ ಭಗಸ್ನೇಹಾ ಭಗಸ್ನೇಹವಿವರ್ಧಿನೀ .
ಭಗಿನೀ ಭಗಬೀಜಸ್ಥಾ ಭಗಭೋಗವಿಲಾಸಿನೀ .. 8..

ಭಗಾಚಾರಾ ಭಗಾಧಾರಾ ಭಗಾಕಾರಾ ಭಗಾಶ್ರಯಾ .

ಭಗಪುಷ್ಪಾ ಭಗಶ್ರೀದಾ ಭಗಪುಷ್ಪನಿವಾಸಿನೀ .. 9..
ಭವ್ಯರೂಪಧರಾ ಭವ್ಯಾಭವ್ಯಪುಷ್ಪೈರಲಂಕೃತಾ .

ಭವ್ಯಲೀಲಾ ಭವ್ಯಮಾಲಾ ಭವ್ಯಾಂಗೀ ಭವ್ಯಸುಂದರೀ .. 10..
ಭವ್ಯಶೀಲಾ ಭವ್ಯಲೀಲಾ ಭವ್ಯಾಕ್ಷೀ ಭವ್ಯನಾಶಿನೀ .
ಭವ್ಯಾಂಗಿಕಾ ಭವ್ಯವಾಣೀ ಭವ್ಯಕಾಂತಿರ್ಬ್ಭಗಾಲಿನೀ .. 11..
ಭವ್ಯತ್ರಪಾ ಭವ್ಯನದೀ ಭವ್ಯಭೋಗವಿಹಾರಿಣೀ .
ಭವ್ಯಸ್ತನೀ ಭವ್ಯಮುಖೀ ಭವ್ಯಗೋಷ್ಠೀ ಭಯಾಪಹಾ .. 12..

ಭಕ್ತೇಶ್ವರೀ ಭಕ್ತಿಕರೀ ಭಕ್ತಾನುಗ್ರಹಕಾರಿಣೀ .
ಭಕ್ತಿದಾ ಭಕ್ತಿಜನನೀ ಭಕ್ತಾನಂದವಿವರ್ದ್ಧಿನೀ .. 13..
ಭಕ್ತಿಪ್ರಿಯಾ ಭಕ್ತಿರತಾ ಭಕ್ತಿಭಾವವಿಹಾರಿಣೀ .
ಭಕ್ತಿಶೀಲಾ ಭಕ್ತಿಲೀಲಾ ಭಕ್ತೇಶೀ ಭಕ್ತಿಪಾಲಿನೀ .. 14..
ಭಕ್ತಿವಿದ್ಯಾ ಭಕ್ತವಿದ್ಯಾ ಭಕ್ತಿರ್ಭಕ್ತಿವಿನೋದಿನೀ .
ಭಕ್ತಿರೀತಿರ್ಬ್ಭಕ್ತಿಪ್ರೀತಿರ್ಭಕ್ತಿಸಾಧನಸಾಧಿನೀ .. 15..
ಭಕ್ತಿಸಾಧ್ಯಾ ಭಕ್ತಸಾಧ್ಯಾ ಭಕ್ತಿರಾಲೀ ಭವೇಶ್ವರೀ .
ಭಟವಿದ್ಯಾ ಭಟಾನಂದಾ ಭಟಸ್ಥಾ ಭಟರೂಪಿಣೀ .. 16..
ಭಟಮಾನ್ಯಾ ಭಟಸ್ಥಾನ್ಯಾ ಭಟಸ್ಥಾನನಿವಾಸಿನೀ .
ಭಟಿನೀ ಭಟರೂಪೇಶೀ ಭಟರೂಪವಿವರ್ದ್ಧಿನೀ .. 17..
ಭಟವೇಶೀ ಭಟೇಶೀ ಚ ಭಟಭಾಗ್ಭವಸುಂದರೀ .
ಭಟಪ್ರೀತ್ಯಾ ಭಟರೀತ್ಯಾ ಭಟಾನುಗ್ರಹಕಾರಿಣೀ .. 18..
ಭಟಾರಾಧ್ಯಾ ಭಟಬೋಧ್ಯಾ ಭಟಬೋಧವಿನೋದಿನೀ .
ಭಟೈಸ್ಸೇವ್ಯಾ ಭಟವರಾ ಭಟಾರ್ಚ್ಚ್ಯಾ ಭಟಬೋಧಿನೀ .. 19..
ಭಟಕೀರ್ತ್ತ್ಯಾ ಭಟಕಲಾ ಭಟಪಾ ಭಟಪಾಲಿನೀ .
ಭಟೈಶ್ವರ್ಯಾ ಭಟಾಧೀಶಾ ಭಟೇಕ್ಷಾ ಭಟತೋಷಿಣೀ .. 20..
ಭಟೇಶೀ ಭಟಜನನೀ ಭಟಭಾಗ್ಯವಿವರ್ದ್ಧಿನೀ .
ಭಟಮುಕ್ತಿರ್ಭಟಯುಕ್ತಿರ್ಬ್ಭಟಪ್ರೀತಿವಿವರ್ದ್ಧಿನೀ .. 21..
ಭಾಗ್ಯೇಶೀ ಭಾಗ್ಯಜನನೀ ಭಾಗ್ಯಸ್ಥಾ ಭಾಗ್ಯರೂಪಿಣೀ .
ಭಾವನಾಭಾವಕುಶಲಾ ಭಾವದಾ ಭಾವವರ್ದ್ಧಿನೀ .. 22..
ಭಾವರೂಪಾ ಭಾವರಸಾ ಭಾವಾಂತರವಿಹಾರಿಣೀ .
ಭಾವಾಂಕುರಾ ಭಾವಕಲಾ ಭಾವಸ್ಥಾನನಿವಾಸಿನೀ .. 23..

